
RESOLUCIÓN DA SECRETARÍA XERAL PARA O DEPORTE POLA QUE SE MODIFICA 

UNHA DAS SEDES ELECTORAIS  DESIGNADAS NO REGULAMENTO ELECTORAL DA 

FEDERACIÓN GALEGA DE HALTEROFILIA

ANTECEDENTES

1. O 14.04.2026 esta Secretaría Xeral para o Deporte (SXD) aprobou o regulamento e 

o correspondente calendario electoral anexo da Federación Galega de Halterofilia 

(FGH), tras a aprobación da asemblea xeral desta o 15.03.2026. 

2. O  07.07.2026 a  comisión  xestora  da  FGH presentou no  rexistro  desta  SXD un 

escrito  solicitando  a  modificación  da  súa  sede  electoral  de  Ourense,  xunto  coa 

certificación do acordo, nos seguintes termos:

“ACORDO DA COMISIÓN XESTORA

Sendo  o  día  7  de  xullo  de  2026  as  10:30  horas  por  videoconferencia 

proceden a reunirse de urxencia os membros da da Comisión Xestora da 

Federación Galega de Halterofilia elexidos pola asemblea xeral  de 15 de 

marzo de 2026 para proceder a:

1. Votación da proposta realizada por la Xunta Electoral da Federación 

Galega  de  Halterofilia  de  data  6  de  xullo  de  2026  que  consta  dos 

seguintes termos:

“ACORDAN: Toda vez que tiveron coñecemento por técnicos do Concello de 

Ourense que as instalacións de titularidade municipal sitas en Av. Pardo de 

Cela, 2, 32002 Ourense estarán pechadas o día da votación, 12 de xullo de 

2026,  resulta necesario  proceder o cambio de ubicación e sede da mesa 

electoral antedita. En consecuencia esta Xunta Electoral, por unanimidade, 

propón  á  comisión  xestora  da  Federación  Galega  de  Halterofilia  a 

modificación  do  regulamento  electoral,  en  concreto  do  seu  artigo  9 

apartado  c)  que  deberá  ter  o  seguinte  texto:  “c)  Academia  Rua  Nova, 

apertura as 10:00 ae peche as 14:30 horas sita en Rúa Benito Vicetto, 6-8, 

32004, Ourense.”

Estando  presentes  os  membros  da  Comisión  Xestora  acordan  por 

unanimidade

1.-Aprobar de forma unánime que é necesario proceder ó cambio de sede da 

mesa electoral sita na provincia de Ourense. O peche das instalacións do 

Concello de Ourense e un suposto de forza maior que non era previsible no 

momento da aprobación do regulamento, toda vez que é habitual que os 

domingos pola mañán estas instalacións esten abertas o público. Asemade 

con anterioridade o Concello de Ourense había permitido a apertura das 

instalacións para eventos das federacións en Domingos e festivos.

2.-Aprobar de forma unánime iniciar de forma inmediata os trámites ante a 

Xunta  de  Galicia,  Secretaría  Xeral  Do  deporte  a  través  da  súa  sede 

electrónica, para solicitar a MODIFICACIÓN DO REGULAMENTO no seguinte 

senso:

“Artigo 9. Mesas electorais.

1.  Para a celebración das votacións constituiranse tres tipos de mesa 

electoral: c) Sede da Academia Rúa Nova, sita en Rúa Benito Vicetto, 6-

8, 32004, Ourense, apertura as 10:00 as peche as 14:30 horas””

CONSIDERACIÓNS LEGAIS E TÉCNICAS

Primeiro. O artigo 5.1.h) da Lei 3/2012, do 2 de abril, do deporte de Galicia (DOG núm. 

71, do 13.04.2026), na súa versión consolidada, atribúe á Administración autonómica 

a facultade aprobar os regulamentos electorais das federacións deportivas.

Segundo. O artigo 56.4.e) da citada Lei sinala como unha función pública delegada, 

exercida en réxime de exclusividade polas federacións deportivas galegas, garantir o 

cumprimento das normas de réxime electoral nos procesos de elección dos seus 

órganos representativos e de goberno. 

Tendo en conta todo o anterior, RESOLVO: 

1. Aprobar a modificación do artigo 9, alínea I.c) do regulamento electoral para a 

FGH. En concreto, onde dicía “c)  Sede do Club Halterofilia Ourense, Av. Pardo de 

Cela, 2, 32002 Ourense, apertura ás 10:00 e peche ás 14:30 horas”, debe dicir “c) 

Academia Rúa Nova,  apertura ás 10:00 e peche ás 14:30 horas sita en Rúa Benito 

Vicetto, 6-8, 32004, Ourense.”

2. Ordenar a publicación desta resolución xunto co regulamento electoral na páxina 

web da FGH.

3. Ordenar que a FGH lle dea a esta resolución a maior difusión posible entre as 

persoas electoras para garantir que poidan exercer o seu dereito de voto con 

todas as garantías.

Esta resolución esgota á vía administrativa e contra ela poderase interpoñer recurso 

contencioso-administrativo  no  prazo  de  dous  meses  desde  a  súa  notificación 

consonte  o  artigo  46  da  Lei  29/1998,  do  13  de  xullo,  reguladora  da  xurisdición 

contencioso-administrativa (BOE núm. 167, do 14.07.1998), sen prexuízo de que as 

persoas interesadas poidan interpor calquera outro que estimen pertinente.

En Santiago de Compostela, na data da sinatura dixital

Roberto García Fernández

O secretario xeral para o Deporte  

